


Geskink 
Dit jier is der noch gjin geskink 
fan de Freonen oan Tresoar. De 
geskinkkommisje hat in geskink-
yn-spee besjoen, dat net oan de 
stelde kritearia foldie. It betrof 
in lyts gebedeboekje mei sulver-
beslach fan û.o. de wapens fan 
inkelde Fryske adellike famyljes 
Burmania en Harinxma thoe 
Slooten, printe by in boekprinterij 
yn Ljouwert. It gie foaral om de 
bân. De tekst wie net sa fan belang 
en der wiene krabbels ynset, dy’t 
de wearde neffens de kenners 
ûnderstek diene. De konklúzje 
wie dat de oankeap oergean moast 
fanwegen in net-ferantwurde 
priis-kwaliteitsferhâlding. De 
nije katalogy fan feilinghuzen 
komme yn de hjerst en de maitiid, 
dus mooglik komt der noch wat 
ynteressants foarby. 

Nij lid
It wie de lêste gearkomste fan 
Arjen Dijkstra as lid fan de 
geskinkkommisje, dy’t ophâldt 
om’t er direkteur fan Tresoar 
is. Syn plak wurdt ynnommen 
troch David Veltman (1982), 
kolleksjespesjalist by de ôfdieling 
foar de bysûndere kolleksjes 
oan de Universiteitsbibleteek 
yn Grins. Yn 2021 foltôge er in 
biografy fan de Flaamske skilder 
Felix de Boeck (1898-1995), dêr’t 
er op promovearre by it Biografie 
Instituut fan de Ryksuniversiteit 
Grins. Hy is redakteur fan it 
Flaamsk-Nederlânsk literatuer-
histoarysk tydskrift Zacht Lawijd. 
Earder wurke er by it boekefei-
linghûs Bubb Kuyper yn Haarlem. 
Okkerdeis stalde er in temanûmer 
gear fan it tydskrift de Boekenwereld 
ûnder de titel ‘Frisia’. Dêr frege er 
sân auteurs fan ferskate erfgoed-
ynstellingen yn Noard-Nederlân, 
wêrûnder Tresoar, om in bydrage. 
Veltman skriuwt ek geregeld 
resinsjes foar biografieportaal.nl, 
lykas oer de biografy fan Nanne 
Ottema fan Antoon Ott dy’t earder 
dit jier útkaam.

Lêzing
Foar de lêzing fan Fellow Jeroen 
Wiersma op 16 novimber yn de 
Fermanje fan Aldeboarn wie in 
protte belangstelling, ek fan (âld-)
bewenners fan it feangreidegebiet 
dêr’t syn ûndersyk him op rjochte. 
De oantinkens fan Sible de Roos 
oan it buorkjen by Goaiïngahuzen 
rôpen in soad werkenning op. It 
program waard besletten mei nos-
talgyske filmbylden oer it deistige 
(boere)libben yn it gerslângebiet 
yn de jierren 1950. In tige slagge 
Freonejûn! 

Fellow
Op de oproep voor een Fellow 
voor 2023 zijn vier onderzoeks-
voorstellen binnengekomen, 
waaruit de commissie binnenkort 
een keuze maakt. 

FREONEN FAN TRESOAR

Nijs fan de Stifting
Freonen fan Tresoar

Arjen Dijkstra, Klaas van der Hoek, 

Jelle Krol en Jacob van Sluis, besjogge 

as leden fan de geskinkkommisje in 

mooglik geskink (gebedeboekje) dat 

troch in antikwariaat oanbean wie. It 

foldie net oan de stelde kriteria. (Foto 

Tsjalline Idsardi) David Veltman.

(Foto Linda Hoekstra)

UNDERSIKER OAN IT WURD: LIUWE WESTRA
troch Marijke de Boer

Nei sa’n twa jier ûndersyk kin om dizze tiid hinne it manuskript nei 

de begeliedingskommisje. It wurk oan de biografy oer heechlearaar 

Frysk Tony Feitsma (1928-2009) is dan hast klear.

Liuwe Westra mei op de achtergrûn it troch Meinte Walta skildere portret fan Tony 

Feitsma, dat makke is by har ôfskied as heechlearaar oan de UvA. (Foto Haye Bijlstra)

In frou mei 
fraachtekens

